
 Ilageeqarnermut Ataatsimiititaliaq 


Suiaassuseqatigiit oqaluffimmi katittarnissaat 


 


”Suiaassuseqatiminnik atoqateqartartut kommuunip allaffiani aappariittut nalunaarsor-


neqaannartarnerannut taarsiullugu oqaluffimmi katissinnaanngornissaat sulissutigeqqul-


lugu Naalakkersuisut peqquneqarnissaannik Inatsisartut aalajangiiffigisassaattut siun-


nersuut”, Inatsisartunut ilaasortamit Justus Hansenimit siunnersuutigineqartoq Inatsisar-


tut 7. oktober oqallisigivaat. 


 


Siunnersuummut akissuteqaamminni Naalakkersuisut oqaatigaat, siunnersuut taama 


isikkoqartillugu tapersersinnaanangu, kisiannili Inatsisartuni amerlanerussuteqartut kis-


saatigippassuk Danmarkimi ministeeriaqarfik akisussaasoq saaffigineqassasoq. 


 


Suiaassuseqatiminnik atoqateqartartut maannakkorpiaq inatsisitigut pituttuiffiusumik 


inooqatigiinnissaminnut periarfissatuaraat aappariittut nalunaarsorneqarneq. Tamanna 


inatsisitigut malittarisaasiugaavoq aappariittut nalunaarsorneqartarneq pillugu inatsimmi 


1996-imeersumi Kalaallit Nunaannut atuuttunngortinneqartumi. Inatsisip taassuma § 1-


iani ersippoq suiaassuseqatigiit marluk aappariinnertik nalunaarsorneqartissinnaagaat. 


Kisianni suiaassuseqatigiit katissinnaanngillat. Katittoqassappat inuit pineqartut suiaas-


suseqatigiissanngillat.   


 


Namminersornerup eqqunneqaratigut ilageeqarneq tamaat Namminersorlutik Oqartus-


sat oqartussaaffigilerpaat, upernaarlu ataatsimiinnerminni Inatsisartut isumaqatigiillutik 


Kalaallit Nunaani ilageeqarneq pillugu inatsit 1. august atuutilersoq akueraat, ilutigisaa-


nillu Biskoppi Namminersorlutik Oqartussat ataanni atorfeqalerpoq. Naak ilageeqarneq 


oqartussaaffigineqaleraluartoq, Kalaallit Nunaanni Ilagiit iluanni suiaassuseqatigiinnik 


oqaluffimmi katitsisoqarsinnaanngilaq, taamatullu Kalaallit Nunaanni Inatsisartut pine-


qartoq pillugu inatsisiliorsinnaanatik. Kalaallit Nunaanni Ilagiit Danmarkimi Ilagiit ilagi-


vaat, taamattutullu inatsisit nunap iluani ilagiinnut sunniuteqartuttaaq ataanniillutik. Taa-


maammat suiaassuseqatigiit Dammarkimi ilagiinni imaluunniit Kalaallit Nunaanni Ilagiin-


ni katitinneqarsinnaanngillat. Taamaattoq suiaassuseqatigiit palasimit oqaluffimmi pil-


luaqquneqarnissartik qinnutigisinnaavaat, kisiannili tamatuma ilutigisaanik oqaluffimmi 


pilluaqquneqarnissaq inatsisitigut pisinnaatitaaffiginagu.  


 


Siunnersuutip siullermeerneqarnera oqallinnerup ingerlanera tunuliaqutaralugu, Naalak-


kersuisullu tunngaviatigut angutit arnallu naligiissitaanissaannik tunngaviusumik taper-


sersuinerat tunuliaqutaralugu, Naalakkersuisut misissorpaat, suiaassuseqatigiit katissin-


naalernissaannik siunnersuutip tunngaviusumik isumaata piviusunngortinnissaanut pe-


riarfissat suunersut. 

Katittarneq avittarnerlu pillugit inatsit katissimasutut aappariinnermik malittarisassiuussi-


soq aamma aappariittut nalunaarsorneqartarneq pillugu inatsit suli danskit naalagaaf-


fiannit inatsisiliornikkut akisussaaffigineqarput. Taamaammat Kalaallit Nunaat nammi-


neerluni suiaassuseqatigiit katissinnaanerat pillugu inatsisiliorsinnaanngilaq.  


 


Siunnersuutip piviusunngortinnissaanut periarfissat marluk uku paasineqarput:  


1. Katittarneq avittarnerlu pillugit inatsimmik atuuttuulersitsinermi maanna atuuttu-


mi Kalaallit Nunaannuinnaq atuuttussamik immikkut aalajangersagaliorneq. 


2. Katittarneq avittarnerlu pillugit danskit Kalaallit Nunaannut atuuttussamik immik-


kut inatsisiliornerat imaluunniit suiaassuseqatigiit katittanerat kisiat pillugu im-


mikkut inatsisiliornerat. 


 


1 pillugu 


Soorlu oqallinnermi eqqaaneqartoq, Naalakkersuisut danskit naalagaaffiannut saaffigin-


nissinnaapput, suiaassuseqatigiit oqaluffimmi katissinnaalernissaat pillugu Kalaallit Nu-


naanni atuuttuulersitsilluni immikkut aalajangersagaliortoqarnissaa siunertaralugu.  


 


Naalakkersuisut isumaqarput, siunnersuutip taamaattup danskit naalakkersuisuinit 


akuersaarneqarnissaa ilimanarpallaanngitsoq. Taama isumaqarneq arlariinnik pissute-


qarpoq.  


 


Teknikkikkut politikkikkullu atuuttuulersitsinermi aalajangersakkat peernissaat atuuttuu-


lersitsinerup, aalajangersakkanik Kalaallit Nunaanniinnaq atuuttussanik, annertusinis-


saaniit ajornannginneruvoq. Matumani suiaassuseqatigiit katissinnaanissaat ilannguk-


kumaneqarpoq, tamannalu Danmarkimi oqallisaaqaaq. Pineqartoq ilaannit ilagiit iluminni 


susassaqarfiattut isigineqarpoq, taamaammallu inatsisiliuunnissaa pinngitsoorniarneqar-


luni, Ilagiit tamanna kissaatigineraat paaseqqaartinnagu. Danmarkimi misissuineq ta-


manna oqallinnerlu suli naammassinngillat, taamaammallu danskit tungaanniit apeqqut 


pillugu erseqqissumik suli politikkikkut isummertoqarani. Taamaammat tamanna pissuti-


galugu danskit naalakkersuisuinut ajornakusuussaaq, danskit inatsisaanni aalajanger-


sakkamik ilanngussinissaq, pineqartoq suli oqallisaatillugu, naalakkersuisullu suli aala-


jangiuumanngikkallartillugit, aalajangersagaq Kalaallit Nunaannuinnaq atuuttussaaga-


luarpalluunniit. 


 


  


2 pillugu 


Siunnersuutip aappaa tassaavoq danskit naalakkersuisui attaveqarfigineqassasut, qin-


nutigalugulu katinnerup inatsisitigut sunniutai pillugit Kalaallit Nunaannut inatsisilioqqul-


lugit imaluunniit suiaassuseqatigiit katissinnaanerat kisiat pillugu Kalaallit Nunaannut 


inatsisilioqqullugit. 


 


Ilimanaateqarneruvoq danskit naalagaaffiata katinnerup inatsisitigut sunniutai pillugit 


Kalaallit Nunaannut inatsisiliornissaq imaluunniit suiaassuseqatigiit katissinnaanerat ki-


siat pillugu inatsisiliornissaq atuuttuulersitsinermi aalajangersagaliornissamiit akuer-


saarnartinnerussagaat. Taama isumaqarnermut tunngaviuvoq matumani pineqassam-


mat inatsit nutaaq, qallunaat inatsisaanni aalajangersakkap Kalaallit Nunaanniinnaq 


atuuttussap atuuttuulersinnissaa pineqarani. 


 


Akuerisaasumik pilluaqqusilluni rituali 

Periarfissat pingajuat Inatsisartuni oqallisigineqanngitsoq tassaavoq suiaassuseqatigiin-


nut akuerisaasumik pilluaqqusilluni ritualimik eqqussinissamut periarfissanik misissui-


sinnaaneq. Maannakkorpiaq ataatsimoorussamik nalunaarsukkamik aappariit pilluaqqu-


nissaannut ritualeqanngilaq, kisiannili oqaluffimmi qanoq pilluaqqusisoqarsinnaanersoq 


ilitsersuusiorneqarnikuuvoq. Danmarkimi ataatsimiititaliap akuerisaasumik pilluaqqusil-


luni ritualimik eqqussinissamut atatillugu apeqqutaasinnaasut qanittukkut misissorpai, 


ataatsimiititaliallu suliaata inerneri Danmarkimi ilagiit soqutiginnittaannut tusarniaassuti-


gineqarput.   


 


Katititsisarnerit pillugit apeqqutip akerlianik, Namminersorlutik Oqartussat namminneer-


lutik assersuutigalugu pilIuaqqusilluni ritualit akuerisinnaavaat, taamaammallu danskit 


naalakkersuisuisa isumaat pisariaqartinnagu. 


 


Tamatumunnga atatillugu Kalaallit Nunaata Biskoppia saaffigilersaarpara, suliamik im-


mikkut ilisimasalinnik ataatsimiititalioqqullugu qinnuiginissaa siunertaralugu. Ataatsimiiti-


taliap taassuma ilaatigut akuerisaasumik pilluaqqusilluni ritualimik atuuttuulersitsinermut 


atatillugu pingaarnerusutigut upperisalerinermut inatsisinullu tunngasut misissussavai. 


 


Akuerisaasumik pilluaqqusilluni rituali atuuttuulissaguni, suiaassuseqatigiit palaseqar-


fimmi najugaqarfimminni oqaluffimmi pilluaqquneqarnissamut inatsisitigut pisinnaatitaaf-


feqartilissavai.  


 


Oqaatigiumasat allat 


Ilagiit pillugit inatsimmi § 4, imm. 1 aamma 2 naapertorlugit ilagiinni iliuutsit pillugit aala-


jangersaanerit Biskoppi isumaqatiginiarsinnarlugu pisarput, taamatullu Biskoppip ritualit 


nutaat akuerisassatut inassutigisarlugit.  


 


Kalaallit Nunaanni Ilagiit inatsisitigut periarfissaq atorusussagaluarpassulluunniit, palasit 


ataasiakkaat nalunngissutsimikkut immikkut illersugaapput. Tamanna malillugu palasit 


ataasiakkaat toqqaasinnaatitaapput, iliuutsit namminneq upperisakkut isumaqatiginngi-


satik pinngitsoorsinnaallugit. Taamaalilluni palasi suiaassuseqatigiinnik katititsinissami-


nut naagaarsinnaavoq.  


 


Taamaammat danskit naalagaaffiata pineqartumut tunngatillugu inatsisiliorneq allann-


gortikkumassagaluarpaguluunniit, taamaalillutillu suiaassuseqatigiit oqaluffimmi katis-


sinnaalernissaannut tunngavissiuussinissamik kissaateqarneq akuersaarlugu, mianeri-


sassaqartuassaaq ilanngullugit eqqarsaatigisariaqartunik. 


 


Qulaani taaneqartutut teknikkikkut periarfissaqarpoq suiaassuseqatigiit katisinnaalernis-


saanut inatsisiliornissamut, kisianni periarfissat arlaalluunniit Inatsisartut toqqassaga-


luarpassuk, pisinnaalersitsineq aatsaat atorneqarsinnaalissaaq Kalaallit Nunaanni Ilagiit 


tamatuma atornissaa toqqarpassuk.  


 


Qulaani pineqartut tunuliaqutaralugit ataatsimiititaliaq kaammattussavara, maanna aala-


jangiiffigisassatut siunnersuummut allannguutissatut siunnersuummik saqqummiussinis-


saq ataatsimiititaliami sulinerminni eqqartoqqullugu, tassuunakkut Naalakkersuisut 


danskit naalakkersuisuinut saaffiginninnissaminnut pisinnaatinneqaqqullugit, danskit 


Folketingianni aappaariinnerup inatsisitigut sunniutai pillugit Kalaallit Nunaanni atuuttus-


samik inatsisissatut siunnersuummik saqqummiisinnaasoqaqqullugu, tassuunakkullu 

suiaassuseqatigiit katitinneqarsinnaanerat pillugu inatsisitigut tunngavissanik pilersitsi-


soqaqqullugu.   


 


 


 


Inussiarnersumik inuulluaqqusilluta 


Med venlig hilsen 


 


 


 


Mimi Karlsen 

